
ᐃᓄᒃᑎᑐᑦ ᐱᕙᒌᔭᕐᓗᒍ

ᐅᓪᓗᒥᐅᔪᖅ, ᓇᖕᒥᓂᖅᓱᖅᑐᑦ ᑲᑐᔾᔨᖃᑎᒌᑦ ᐱᖃᑕᐅᔪᓐᓇᕆᕗᑦ ᐱᐅᔪᒃᑯᑦ
ᓴᖅᑭᔮᖅᑎᑦᑎᑲᓐᓂᕋᓱᐊᕐᓂᒃᑯᑦ ᐊᒻᒪᓗ ᐊᑐᓕᖅᑎᑦᑎᓂᒃᑯᑦ ᐃᓄᒃᑐᑦ

ᓄᓇᓕᖁᑎᒋᔭᑦᑎᓐᓂ.  ᑖᓐᓇ ᐃᓕᔭᐅᓂᐊᖅᑎᓪᓗᒍ ᐃᓚᖓ 3 ᑕᐃᑲᓂ ᐃᓄᐃᑦ
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ, ᐅᑯᐊ ᖃᓄᐃᓕᐅᕈᑎᔅᓴᐃᑦ ᐅᕝᕙᓘᓐᓃᑦ

ᓈᒻᒪᓛᒃᑯᑦ ᐱᓕᕆᔾᔪᓰᑦ ᐃᑲᔪᕈᓐᓇᖅᑯᑦ ᐃᕝᕕᑦ ᑲᑐᔾᔨᖃᑎᒌᖏᓐᓂᒃ ᑖᔅᓱᒥᖓ
ᑐᕌᒐᕆᔭᖃᕐᓂᐊᑎᓪᓗᑎᑦ. 

ᐊᑐᖅᑕᐅᔭᕆᐊᓖᑦ
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᒻᒪᓗ
ᐱᔨᑦᑎᕋᕐᓂᕐᒧᑦ ᐃᓄᒃᑐᑦ

ᐃᓄᒃᑐᑦ ᐃᓚᒋᕚ ᐃᓄᐃᑦ ᐃᓕᖅᑯᓯᖓᑕ ᐊᒻᒪᓗ ᑭᒃᑰᓂᖏᑕ,
ᐊᒻᒪᓗ ᐱᒻᒪᕆᐅᖃᑕᐅᓚᐅᖅᑐᓂ ᑐᕌᖅᐸᓪᓕᐊᑎᓪᓗᒋᑦ 
ᐃᓄᐃᑦ ᓯᕗᓕᖅᑎᖏᑦ ᓴᖅᑭᑎᑦᑎᓐᓇᓱᒃᑐᑎᑦ ᓄᓇᕗᒻᒥ.



ᐱᕙᒌᔭᕐᓗᒋᑦ
ᐱᔨᑦᑎᕈᑎᑎᑦ ᐃᓄᒃᑐᑦ
ᑲᑐᔾᔨᖃᑎᒌᓯ ᐃᖅᑲᓇᐃᔮᖃᖅᐸᓪᓕᐊᔭᕆᐊᖃᖅᑯᖅ ᑖᒃᑯᓂᖓ
ᒪᓕᒃᐸᓪᓕᐊᑎᓪᓗᑎᑦ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ
ᐱᖁᔭᖅ. ᑲᒪᒋᓂᐊᕐᓗᒍ ᑖᓐᓇ, ᑲᑐᔾᔨᖃᑎᒌᕝᕕᒋᔭᐃᑦ ᐱᓕᒻᒪᒃᓴ -
ᐸᓪᓕᐊᔪ ᓐᓇᖅᑯᖅ ᐃᓄᐃᑦ ᐅᖃᐅᓯᖏᓐᓂᑦ ᐱᕙᒌᔭᐅᑎᒥ. ᑖᓐᓇ
ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐱᕙᒌᔭᖅᓯᒪᓕᖅᑐᑦ ᐊᑐᐊᒐᔅᓴᓂᒃ
ᐊᒻᒪᓗ ᐊᑐᖅᑕᐅᔪᔅᓴᓂᒃ ᐃᓕᓐᓄᑦ ᐃᑲᔫᑕᐅᔪᓐᓇᖁᓪᓗᒋᑦ. ᑖᓐᓇ
ᐱᕙᒌᔭᐅᑦ ᐃᕝᕕᑦ ᑲᑐᔾᔨᖃᑎᒌᕝᕕᒋᔭᖓᓂᑦ ᐃᑲᔪᕐᓂᐊᖅᑯᖅ
ᐱᔪᓐᓇᕐᓂᓕᒫᕆᔭᕐᒥᒍᑦ ᐊᑐᐃᓐᓇᐅᑎᑦᑎᓇᓱᐊᕐᓗᓂ ᐱᔨᑦᑎᕈᑎᓂᒃ
ᐃᓄᒃᑐᑦ ᑐᕌᖓᔪᓂᑦ ᐃᓄᓐᓄᑦ ᑕᖅᑲᐅᖓ, ᐊᒻᒪᓗ ᓇᓗᓇ -
ᐃᖅᓯᔪᑕᐅᓗᓂ ᖃᓄᑎᒋᐅᔭᕆᐊᓕᖕᓂᑦ ᐊᒻᒪᓗ ᐱᕕᒃᓴᓂᒃ ᑖᒃᑯᐊ
ᐱᕚᓪᓕᕈᓐᓇᖁᓪᓗᒋᑦ ᑲᔪᓯᕙᓪᓕᐊᑎᓪᓗᒋᑦ.

ᖃᐅᔨᒃᑲᕐᓗᒋᑦ ᐱᔨᑦᑎᖅᑕᑎᑦ 
ᐅᕝᕙᓘᓐᓃᑦ ᓂᐅᕕᕋᖅᐸᑦᑐᑦ
ᐱᕙᒌᔭᕈᑎᑦᑎᐊᕙᐅᕗᖅ ᖃᐅᔨᒃᑲᕐᓂᐊᕐᓗᒋᑦ ᑲᒪᒋᔭᒋᖃᑦᑕᖅᑕᑎᑦ
ᐅᕝᕙᓘᓐᓃᑦ ᐱᔨᑦᑎᕋᖃᑦᑕᖅᑕᑎᑦ ᖃᓄᐃᑦᑐᓂᒃ ᐊᑐᐃᓐᓇᐅᑎᑕ -
ᐅᒍᓐᓇᕐᒪᖔᑕ ᐃᓄᒃᑑᖓᔪᓂᑦ ᐃᕝᕕᑦ ᑲᑐᔾᔨᖃᑎᒌᕝᕕᖓ -
ᓃᙶᖅᑐᓂᑦ.  ᑖᓐᓇ ᐱᖃᓯᐅᑎᒍᓐᓇᖅᑲᐃᑦ ᑐᑭᓯᒋᐊᕈᑎᔅᓴᖅ ᐃᕝᕕᑦ
ᑕᑯᔅᓴᐅᑎᑦᑎᓂᕆᕙᒃᑕᖏᓐᓄᑦ ᓱᓇᒃᑯᑖᓄᑦ, ᐃᑭᐊᖅᑭᕕᓐᓄᑦ,
ᖃᕋᓴᐅᔭᒃᑯᑦ ᑐᓴᐅᒪᖃᑦᑕᐅᑎᓕᕆᕕᒃᓯᒍᑦ ᐅᕝᕙᓘᓐᓃᑦ ᐊᓯᖏᑎᒍᑦ.
ᐃᓱᒪᒃᓴᖅᓯᐅᕈᑎᒋᑦᑎᐊᕐᓗᒍ ᐃᓄᒃᑐᑦ ᐱᔨᑦᑎᕋᐅᑎᓂᒃ ᐊᑐᐃᓐᓇᐅ -
ᑎᑦᑎᓂᔅᓯᓐᓂᒃ ᑲᒪᒋᔭᐅᖃᑦᑕᖅᑐᓄᑦ ᐱᔨᑦᑎᕋᖅᑕᐅᖃᑦᑕᖅᑐᓄᓪᓗ,
ᐅᐸᒡᓗᒋᑦ ᐅᖃᓘᑎᒃᑯᓪᓘᓐᓃᑦ.
ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᑎᑦᑎᓯᒪᓕᕆᕗᑦ ᐃᓄᒃᑑᖅᑕ!
ᐅᖃᓪᓚᓚᐃᖅᑕ ᐃᓄᒃᑐᑦ! ᐱᓕᕆᐊᖑᑎᑕᐅᔪᖅ ᐃᑲᔪᕐᓂᐊᕐᓗᓂ
ᐃᕝᕕ ᑲᑐᔾᔨᖃᑎ ᒌᖓᓂᑦ. ᑖᓐᓇ ᐱᖃᓯᐅᔾᔨᕗᖅ ᑕᐅᑐᓐᓂᒃᑯᑦ
ᐃᑲᔪᕈᑎᐅᔪᓂᑦ ᑕᑯᔅᓴᐅᑎᑕᐅᔪᓂᒃ ᐃᕝᕕ ᐱᓕᕆᕝᕕᖁᑎᒋᔭᖓᓂᑦ,
ᑕᑯᔅᓴᐅ ᓂᖓᓃᒐᔪᑉᐸᑉᐳᑦ ᐃᓯᕐᕕᐊᓂ ᑕᑯᔭᐅᒍᓐᓇᖅᑐᒥ ᐃᕝᕕᑦ
ᐱᔨᑦᑎᖅᑕᖏᓐᓄᑦ ᐅᕝᕙᓘᓐᓃᑦ ᐃᕝᕕ ᑲᒪᒋᔭᖏᓐᓄᑦ.  ᐊᔾᔨᖓᓂᑦ
ᐱᔪᒪᓐᓂᕈᕕᒃ ᐱᓕᕆᔪᑎᒃᓴᓂᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ
ᐱᓕᕆᕝᕕᖓ ᐃᓕᖅᑯᓯᓕᕆᔨᒃᑯᑦ.

ᐃᓄᒃᑐᑦ ᐅᖃᐅᓰᑦ
ᐊᔾᔨᒌᙱᑦᑐᑦ ᐊᒻᒪᓗ
ᑎᑎᕋᐅᓯᖏᑦ
ᐃᓄᒃᑐᑦ ᖃᑦᑎᓂᒃ ᐅᖃᐅᓯᕐᓂᑦ ᐊᔾᔨᒌᙱᓐᓂᖃᐅᖅᑯᖅ ᓄᓇᕗᒻᒥ.
ᑖᒃᑯᐊ ᐊᕕᒃᑐᖅᓯᒪᔪᓂᑦ ᐅᖃᐅᓰᑦ ᐊᔾᔨᒌᙱᓐᓂᕆᔭᖏᑦ ᐅᑯᐊᖑᕗᑦ
ᓄᓇᕗᑦ ᐱᖓᓐᓇᖅᐸᓯᐊᓂ ᐃᓄᐃᓐᓇᖅᑐᑦ ᐊᒻᒪᓗ ᐃᓄᒃᑎᑐᑦ
ᑲᓇᓐᓇᖅᐸᓯᐊᓂ ᓄᓇᕗᑦ.  ᐃᓄᐃᓐᓇᖅᑐᑦ ᑎᑎᕋᖅᓯᒪᕗᑦ
ᖃᓕᐅᔮᖅᐸᐃᑎᑐᑦ, ᑖᒃᑯᐊ ᐃᓄᒃᑎᑐᑦ ᐊᑐᖅᑐᑎᑦ ᓲᕐᓗ ᐃᓄᒃᑎ -
ᑑᖓᔪᓂᑦ ᐅᕝᕙᓘᓐᓃᑦ ᖃᓕᐅᔮᖅᐸᐃᑎᑐᑦ, ᐅᕝᕙᓘᓐᓃᑦ ᑕᒪᒃᑮᓐᓂᒃ,
ᐃᓄᒃᑎᑐᑦ ᑎᑎᕋᐅᓯᖅ ᐊᑐᖅᑕᐅᓂᖅᓴᐅᓲᖑᓪᓗᓂ.  

ᑕᒪᐃᓐᓄᓕᒫᖑᒐᓗᐊᖅᑎᓪᓗᒋ, ᑐᓴᐅᒪᖃᑦᑕᐅᑎᓕᕆᔪᑎᓯ ᑐᕌᖓᑉᐸᑕ
ᓄᓇᕗᒻᒥᐅᓕᒫᓄᑦ, ᑕᒪᒃᑮᒃ ᐱᖃᓯᐅᑎᓗᒋ ᐃᓄᐃᓐᓇᖅᑐᑦ ᐊᒻᒪᓗ
ᐃᓄᒃᑎᑐᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᐱᓕᕆᕝᕕᖃᕈᕕᑦ ᑕᐃᑲᓂᑐᐊᖅ
ᖁᕐᓗᖅᑐᖅ ᐅᕝᕙᓘᓐᓃᑦ ᐃᖃᓗᒃᑑᑦᑎᐊᖅ, ᐱᖃᓯᐅᔾᔨᓂᐊᖅᑯᑎᑦ
ᐊᑐᕐᓗᑎᑦ ᐃᓄᐃᓐᓇᖅᑐᑦ ᖃᓕᐅᔮᖅᐸᐃᑎᑐᑦ, ᐊᒻᒪᓗ ᐃᓄᒃᑎᑐᑦ
ᐊᓯᓕᒫᖏᓐᓄᑦ ᓄᓇᓕᖕᓄᑦ, ᐊᑐᕐᓗᑎᑦ ᐃᓄᒃᑎᑑᖓᔪᓂᑦ
ᐅᕝᕙᓘᓐᓃᑦ ᖃᓕᐅᔮᖅᐸᐃᑎᑑᖓᔪᓂᑦ ᑎᑎᖅᑲᓂ, ᐅᕝᕙᓘᓐᓃᑦ
ᑕᒪᒃᑮᓐᓂᒃ ᐊᑐᕐᓗᑎᑦ.

ᒪᓕᒐᖅᑎᒍᑦ ᑎᑎᕋᖅᓯᒪᓂᕆᔭᖓ
ᓇᓗᓇᐃᒃᑯᑕᕕᑦ

ᑖᓐᓇ ᒪᓕᒐᖅᑎᒍᑦ ᓇᓗᓇᐃᒃᑯᑕᕆᔭᖓ ᐃᓄᒃᑐᑦ ᐊᓯᐊᓂ ᐊᑐᖅᐸᑦ ᐅᖃᐅᓯᕐᒥ,
ᐊᑐᕈᓐᓇᖅᑯᑎᑦ ᓇᓗᓇᐃᒃᑯᓯᕐᒥᑦ ᓇᓗᓇᐃᖅᓯᔪᒥᑦ ᐃᕝᕕᑦ ᑲᑐᔾᔨᖃᑎᒌᖓᑕ
ᐱᔾᔪᑎᒋᔭᖓᓂᑦ. ᐃᓱᒪᒋᓗᒋᑦ ᐅᑯᐊ ᐆᑦᑐᕋᐅᑕᐅᔪᑦ:  ᓯᓂᒃᑕᕐᕕᒃ ᓄᐊᑦᐅᐊᐃ
ᑐᔪᕐᒥᕕᒃ; ᓂᕿᑖᕐᕕᒃ ᓂᕿᑦᑎᐊᕙᑦ ᓂᐅᕕᕐᕕᒃ; ᑮᓇᐅᔭᒃᑯᕕᒃ ᓄᓇᕗᒻᒥ
ᑮᓇᐅᔭᒃᑯᕕᒃ; ᓈᓴᐃᔩᑦ ᓗᐃᑦ ᑮᓇᐅᔭᓕᕆᔨᒃᑯᑦ.  

ᑎᑎᖅᑲᖁᑎᓕᐊᕆᒍᕕᐅᒃ ᑲᑐᔾᔨᖃᑎᒌᓯ, ᓇᖕᒥᓂᖃᐅᑏᑦ ᐅᕝᕙᓘᓐᓃᑦ
ᑯᐊᐳᕇᓴᕆᔭᐃᑦ ᓄᓇᕗᒻᒥ, ᐃᓱᒪᒃᓴᖅᓯᐅᕐᓗᑎᑦ ᐊᓯᐊᓂᑦ ᐊᑦᑎᕐᓂᐊᕐᓗᒍ
ᐃᓄᒃᑑᖓᔪᒥᑦ.  ᑐᓴᕐᕕᒋᒋᐊᕐᓗᒋᑦ ᓄᓇᓕᒥᐅᑕᐅᔪᑦ ᑕᒪᓐᓇ ᐱᖃᓯᐅᑎ -
ᓯᒪᑎᓪᓗᒍ ᖃᐅᔨᓴᖅᑕᐅᕙᓪᓕᐊᔪᓂᑦ. ᐊᒥᓲᕗᑦ ᓂᕈᐊᕋᔅᓴᐃᑦ ᓂᕈᐊᕐᕕᒋ -
ᔪᓐᓇᖅᑕᑎᑦ.  ᓇᐃᓈᕐᓗᒍ ᐊᒻᒪᓗ ᑐᑭᓯᓇᕆᐊᕐᓗᒍ.  ᐃᓱᒪᒋᒋᐊᕐᓗᒍ ᑕᒪᓐᓇ
ᐃᓄᒃᑐᑦ ᐅᖃᐅᓯᖅ ᐊᔾᔨᐅᙱᑎᑦᑎᓂᐊᕐᖓᑦ ᐃᕝᕕ ᑲᑐᔾᔨᖃᑎᒌᕕᒋᔭᖓᓂᑦ
ᑕᐃᒃᑯᓄᖓ ᐃᕝᕕᑦ ᐊᑭᑦᑐᕋᐅᑎᖃᑎᒋᔭᖏᓐᓄᑦ.  

ᐃᑲᔪᖅᑕᐅᔭᕆᐊᖃᕈᕕᑦ ᐅᖃᐅᓯᖅᑕᕐᓄᑦ, ᐱᖃᓯᐅᑎᓗᒋᑦ ᕿᒥᕐᕈᔭᐅᒋᐊᖃᕐᓃᑦ
ᖃᓄᐃᓕᖓᓂᕆᔭᖏᓐᓂᒃ ᐊᒻᒪᓗ ᑕᒻᒪᖅᑕᖅᓯᒪᙱᒃᑲᓗᐊᕐᒪᖔᑕ ᖃᓄᐃᓐᓂ -
ᐅᔭᕆᐊᓖᑦ ᐊᒻᒪᓗ ᓇᓗᓇᐃᒃᑯᓯᕐᓂᑦ ᐃᓄᒃᑐᑦ, ᖃᐅᔨᒋᐊᕐᕕᒋᒍᓐᓇᖅᑕᑎᑦ
ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ (ᐃᓄᐃᑦ ᐅᖃᐅᓯᖏᓐᓂᑦ
ᐱᔪᓐᓇᐅᑎ). 

ᐱᒻᒪᕆᐅᕗᖅ: ᑖᒃᑯᐊ ᖃᓪᓗᓈᑎᑐᑦ ᐊᑏᑦ ᖃᓕᐅᔮᖅᐸᐃᑎᑐᑦ ᐱᔭᕆᐊᖃᙱ -
ᓚᑦ. ᑖᒃᑯᐊ ᓴᖅᑭᖅᑕᐅᓂᖏᑦ ᐋᑐᑎᖃᙱᓂᖅᓴᐅᕗᑦ ᐃᓄᒃᑐᑦ ᐅᖃᓪᓚᒃᑎᓄᑦ,
ᐱᓗᐊᖅᑐᒥ ᐃᓐᓇᑐᖃᕐᓄᑦ.

ᓇᓕᒧᒌᑦᑎᑦᑎᓂᖅ
ᐊᒻᒪᓗ

ᖃᓄᐃᓕᖓᓂᐅᔭᕆᐊᓖᑦ
ᓴᖅᑭᑎᑦᑎᔭᕌᖓᕕᑦ ᑭᒃᑯᑐᐃᓐᓇᕐᓄᑦ ᑎᑎᖅᑲᒥ, ᐊᕙᓗᒥᑦ

ᐊᐃᓕᓴᕐᒥᑦ ᐅᕝᕙᓘᓐᓃᑦ ᓴᖅᑭᔮᖅᑎᑦᑎᑲᓐᓂᕋᓱᐊᕈᑎᓂᒃ, ᑖᓐᓇ
ᐃᓄᐃᑦ ᐅᖃᐅᓯᖏᑦ ᑎᑎᕋᖅᓯᒪᓂᖓ ᓴᖅᑭᔮᖅᑎᑕ -

ᐅᔭᕆᐊᖃᖅᑯᖅ ᓇᓕᒧᒌᓐᓂᒃᑯᑦ  ᖃᓄᐃᓕᖓᓂᐅᔭᕆᐊᓖᑦ
ᐊᓯᖏᓐᓂᒃ ᐅᖃᐅᓯᕐᓂᑦ ᐊᑐᕐᓂᕈᕕᑦ, ᐱᑕᖃᕐᓂᖅᑲᑦ.  ᑕᒪᓐᓇ

ᐃᓱᒪᒋᔭᐅᔭᕆᐊᖃᖅᑯᖅ ᓲᕐᓗ ᑎᑎᕋᖅᓯᒪᓂᐅᔪᑦ
ᐊᖏᓂᕆᔭᖏᑦ, ᖃᓄᐃᓕᖓᓂᕆᔭᖓᓂᑦ, ᑎᑎᕋᖅᑕᐅᓯᒪᓂᖏᑦ,

ᐊᒥᐊᖏᑎᒍᑦ.  ᐊᑐᐊᒐᕆᓂᐊᕐᓗᒍ, ᑎᑎᕋᖅᓯᒪᓃᑦ
ᐃᒪᐃᑦᑕᕆᐊᖃᖅᑯᑦ ᓴᖅᑭᔮᖅᑎᑕᐅᓗᑎᑦ ᑖᓐᓇ ᐃᓄᒃᑑᖓᔪᖅ
ᐅᖃᓕᒫᖅᑕᐅᖄᕈᓐᓇᕐᓗᓂ. ᑖᓐᓇ ᐅᖃᐅᓯᖅ ᐊᑐᖅᑕᐅᔪᖅ
ᐃᒪᐃᑦᑕᕆᐊᖃᕆᕗᖅ ᓈᒻᒪᓈᖅᓯᒪᑦᑎᐊᕐᓗᓂ ᑐᑭᖏᑎᒍᑦ

ᐊᒻᒪᓗ ᓇᓗᓇᐃᖅᓯᓂᖓᑎᒍᑦ, ᐊᒻᒪᓗ 
ᑕᒻᒪᖅᑕᖅᓯᒪᙱᓪᓗᑎᑦ ᑎᑎᕋᖅᓯᒪᓂᐅᔪᑦ.

ᐆ ᑦ ᑑ ᑎ ᒋ ᓗ ᒍ

S I N I K T A R V I K

ᓯᓂᒃᑕᕐᕕᒃ
Northway Inn  Hotel



ᑭᒃᑯᑐᐃᓐᓇᕐᓄᑦ
ᑎᑎᖅᑲᓕᐊᕆᓯᒪᔪᑦ,
ᐱᖃᓯᐅᑎᓪᓗᒋᑦ
ᑐᐊᕕᕐᓇᖅᑐᓕᕆᓂᕐᒧᑦ
ᐊᒻᒪᓗ ᐊᓂᕕᓐᓄᑦ
ᑎᑎᖅᑲᐃᑦ

ᐊᑭᓐᓇᕐᒥᐅᑕᑦ ᐊᒻᒪ 
ᐱᓕᕆᕝᕕᖃᖅᑐᓄᑦ ᒪᓂᒪᐅᑎᑦ

ᐱᖁᔭᖅ ᐱᔭᕆᐊᖃᖅᑎᑦᑎᕗᖅ ᐊᑭᓐᓇᕐᒥᐅᑎᓂᑦ ᐊᒻᒪᓗ
ᐱᓕᕆᕝᕕᖃᖅᑐᓄᑦ ᒪᓂᒪᐅᑏᑦ ᓴᖅᑭᔮᖅᑎᑕᐅᓂᐊᕐᓗᑎᑦ
ᐅᕝᕙᓘᓐᓃᑦ ᐃᓄᒃᑐᑦ ᓴᖅᑭᖅᑕᐅᓂᐊᕐᓗᑎᑦ. ᑖᓐᓇ ᐱᖃᓯᐅᔾᔨᕗᖅ
ᐃᕝᕕ ᑲᑐᔾᔨᖃᑎᒌᓂᕆᔭᖓᑕ ᐊᑭᓐᓇᕐᒥᐅᑕᓄᑦ ᓴᖅᑭᔮᖅᑎᑦᑎᒍᑎᑦ
ᑕᐃᑲᓂ ᓇᒦᓐᓂᕆᔭᖏᓐᓂ ᐅᕝᕙᓘᓐᓃᑦ ᓄᓇᓕᐅᑉ ᐃᓗᐊᓂ,
ᖃᐅᔨᒪᒋᐊᖏᓐᓇᕐᓗᑎᑦ ᑖᓐᓇ ᐃᓄᒃᑐᑦ ᑎᑎᕋᖅᓯᒪᓂᖓ ᓴᖅᑭᔮ -
ᑦᑎᐊᕋᓗᐊᕐᒪᖔᖅ ᑕᐃᒫᓪᓗᐊᖅ  ᖃᓄᐃᓕᖓᓂᐅᔭᕆᐊᓕᓐᓂᒃ
ᐊᑐᖅᑕᐅᔪᓂᑦ ᐊᓯᖏᓐᓂᑦ ᐅᖃᐅᓯᕐᓂ, ᐱᑕᖃᕐᓂᖅᑲᑦ, ᐊᒻᒪᓗ
ᑎᑎᕋᑦᑎᐊᖅᓯᒪᒐᓗᐊᕐᒪᖔᖅ ᐊᒻᒪᓗ ᑐᕌᖓᑦᑎᐊᕋᓗᐊᕐᒪᖔᖅ
ᑎᑎᕋᖅᓯᒪᓂᖓᑎᒍᑦ.ᑎᑎᕋᖅᑎ ᐊᒻᒪᓗ ᑲᒪᒋᔭᐅᔪᑦ

ᐅᕝᕙᓘᓐᓃᑦ ᐱᔨᑦᑎᖅᑕᐅᔪᑦ

ᓈᒻᒪᓈᖅᑐᒃᑯᑦ ᑐᙵᓱᒃᑎᑦᑎᔪᓐᓇᖅᑯᑎᑦ ᐃᕝᕕᑦ ᑲᒪᒋᔭᖏᓐᓂᑦ ᐊᒻᒪᓗ ᐱᔨᑦᑎᖅᑕᖏᓐᓂᒃ, ᐊᒻᒪᓗ ᑕᑯᒃᓴᐅᑎᓪᓗᒍ ᖁᔭᓕᕆᓂᕆᔭᐃᑦ, ᑐᙵᓵᕐᓗᒋᑦ

ᐃᓄᒃᑯᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᐅᖃᓪᓚᓪᓗᑎᑦ ᐃᓄᒃᑐᑦ.  ᐃᓱᒪᒋᓗᒍ ᐱᔨᑦᑎᕈᓐᓇᕐᓃᑦ ᐊᑐᐃᓐᓇᐅᑎᒍᓐᓇᖅᑲᑦ ᐃᓄᒃᑐᑦ ᐅᖃᑐᐃᓐᓇᕐᓗᑎᓪᓘᓐᓃᑦ

"ᐅᓪᓗᒃᑯᑦ, ᑐᙵᓱᒋᑦ ᓄᐊᑦᐅᐊᐃ ᑐᔪᕐᒥᕕᖕᒧᑦ" ᐅᕝᕙᓘᓐᓃᑦ "ᑐᙵᓱᒋᑦ ᓯᓂᒃᑕᕐᕕᒻᒧᑦ,
ᑐᙵᓱᒋᑦ ᓄᐊᑦᐅᐊᐃ ᐃᓐ." ᐃᓱᒪᒋᖃᓯᐅᑎᔪᓐᓇᕐᒥᔭᐃᑦ ᑕᑯᔅᓴᐅᑎᑦᑎᓗᑎᑦ ᓴᖅᑭᔮᑦᑎᐊᖅᑐᒥ, ᐃᓯᕆᐊᕐᕕᓄᑦ ᐃᕝᕕᑦ ᑲᒪᒋᔭᖏᓐᓄᑦ

ᐅᕝᕙᓘᓐᓃᑦ ᐱᔨᑦᑎᖅᑕᖏᓐᓄᑦ, ᐅᖃᖅᓯᒪᔪᒥᒃ ᐃᓄᒃᑑᖅᑕ! ᐃᓄᒃᑐᑦ ᐅᖃᓪᓚᒃᑕ ᑕᑯᔅᓴᐅᓗᓂ.

ᐅᖄᓚᐅᑎᒃᑯᑦ ᑐᓴᖅᑎᑦᑎᔾᔪᑏᑦ ᓂᐱᓕᐅᖅᑕᐅᓯᒪᔭᕆᐊᖃᕆᕗᑦ ᐃᓄᒃᑐᑦ, ᐱᖃᓯᐅᑎᓗᒍ ᐅᖄᓚᐅᑎᒃᑯᑦ ᑐᕌᕈᑏᑦ

(ᐃᓄᒃᑑᕈᒪᕗᒍᑦ "1" ᓇᕿᓪᓗᒍ, ᖃᓪᓗᓈᑎᑐᑦ ᓇᕿᓪᓗᒍ "2").

ᑐᙵᓵᕆᓂᕐᒧᑦ ᐱᔨᑦᑎᕈᑎᑦ ᐊᑐᐃᓐᓇᐅᑎᑕᐅᔭᕆᐊᖃᕆᕗᑦ ᐃᓄᒃᑐᑦ, ᐊᒻᒪᓗ
ᑭᓇᑐᐃᓐᓇᖅ ᐱᔨᑦᑎᖅᑕᐅᔪᒪᔪᖅ ᐃᓄᒃᑐᑦ ᓇᓕᒧᒌᒃᑐᒃᑯᑦ ᐱᔨᑦᑎᖅᑕᐅ -
ᔭᕆᐊᖃᖅᑯᖅ ᑕᐃᒃᑯᑎᑐᓇ ᖃᓪᓗᓈᑎᑐᑦ ᐊᒻᒪᓗ ᐅᕝᕙᓘᓐᓃᑦ ᐅᐃᕖᑎᑐᑦ
ᐱᔨᑦᑎᖅᑕᐅᔪᒪᔪᓂ.  ᐃᓱᒪᒋᓗᒍᓘᓐᓃᑦ ᐃᖅᑲᓇᐃᔭᖅᑎᑖᕐᓗᑎᑦ ᐃᓄᒃᑐᑦ
ᐊᔪᙱᓐᓂᖃᖅᑐᒥᒃ, ᐅᕝᕙᓘᓐᓃᑦ ᐃᓕᓐᓂᐊᖅᐸᓪᓕᐊᑎᓪᓗᒋᑦ ᐅᖃᐅᓯᕐᒥᑦ
ᐱᓕᒻᒪᒃᓴᕐᓂᕐᒥᑦ ᐃᖅᑲᓇᐃᔭᖅᑎᖁᑎᑎᑦ ᑲᑐᔾᔨᖃᑎᒌᕕᒋᔭᕐᓂᑦ, ᐅᕝᕙᓘᓐᓃᑦ
ᐃᓕᓐᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᖁᑎᑎᑦ ᐱᒡᒐᓇᙱᑦᑐᓂᒃ ᐅᖃᐅᓯᕐᓂᑦ
ᑐᙶᓵᕆᓂᕐᒥᑦ. 

ᐃᓄᒃᑯᑦ ᐱᔨᑦᑎᕈᑏᑦ ᐊᑐᐃᓐᓇᙱᑉᐸᑕ ᐃᓄᒃᑐᑦ, ᖃᐅᔨᒪᓇᓱᐊᑦᑎᐊ -
ᕆᐊᖃᖅᑯᑎᑦ ᑖᒃᑯᐊ ᐱᔨᑦᑎᕈᑏᑦ ᐊᑐᐃᓐᓇᐅᒐᓗᐊᕐᒪᖔᑕ ᐅᖄᓚᐅᑎᒃᑯᑦ
ᑕᐃᑲᓂ ᑎᑎᕋᖅᑎᖁᑎᓯ ᐱᓕᕆᕝᕕᐊᓂ ᑐᕌᖅᑎᑦᑐᓐᓇᕐᓂᐊᕐᓗᒋᑦ ᐊᓯᐊᓄᑦ
ᐅᕝᕙᓘᓐᓃᑦ ᑕᒪᒃᑯᐊ ᒪᓕᒋᐊᓖᑦ ᑐᕌᖅᑎᓐᓂᐊᕐᓗᒋᑦ ᑲᒪᒋᔭᓯ ᐅᕝᕙᓘᓐᓃᑦ
ᐱᔨᑦᑎᖅᑕᓯ ᐊᓯᐊᓐᓄᖔᖅ ᐃᓄᒃᑐᑦ ᐅᖃᓪᓚᒍᓐᓇᖅᑐᒧᑦ. 

ᐊᑐᖅᑕᐅᒐᔪᑉᐸᓕᖅᑯᖅ ᒫᓐᓇᐅᔪᖅ ᑲᑐᔾᔨᖃᑎᒌᓄᑦ ᑲᓇᑕᒥ ᐊᒻᒪᓗ
ᓄᓇᕐᔪᐊᓕᒫᒥ ᓂᐱᓕᐅᖅᓯᒪᔪᒥᒃ ᐅᖃᐅᓯᕐᒥᑦ ᓂᕈᐊᕆᔭᐅᔪᓐᓇᖅᑐᓂᑦ
ᑲᒪᒋᔭᐅᔪᓄᑦ ᐅᕝᕙᓘᓐᓃᑦ ᐱᔨᑦᑎᖅᑕᐅᔪᓄᑦ.  ᐃᓱᒪᒋᖃᓯᐅᑎᓗᒍ
ᑕᐃᒫᓪᓗᐊᖅ ᐃᓄᒃᑐᑦ, ᐱᕕᒃᓴᓂᑦ ᐊᑐᙱᓂᖅᓴᐅᓂᐊᕋᕕᑦ ᐊᑐᕐᓂᓐᓄᑦ
ᓂᐱᐅᓕᖅᐸᒌᖅᓯᒪᔪᓂᒃ ᐃᕝᕕᑦ ᑎᑎᕋᖅᓯᒪᔪᒃᑯᑦ
ᑐᓴᐅᒪᖃᑦᑕᐅᑐᓕᕆᔪᑎᖏᓐᓄᑦ ᐊᒻᒪᓗ ᐱᔨᑦᑎᕈᑎᓐᓄᑦ ᐃᓄᒃᑐᑦ.  ᑕᒪᓐᓇᓗ
ᖃᐅᔨᒪᒋᐊᕈᑕᐅᔪᓐᓇᕆᕗᖅ ᐃᕝᕕᑦ ᐱᓕᕆᕝᕕᖁᑎᖓᓂᑦ ᑐᓴᕆᐊᕐᕕ -
ᖃᒃᑲᓐᓂᕈᓐᓇᕐᓗᑎᑦ ᑲᒪᒋᔭᐅᔪᓂᒃ ᐅᕝᕙᓘᓐᓃᑦ ᐱᔨᑦᑎᖅᑕᐅᔪᓂᒃ ᐅᖃᐅᓯᕐᒥᒃ
ᐊᑐᕈᒪᔭᕐᒥᖕᓂᑦ, ᐃᓄᒃᑯᑦ ᐱᔨᑦᑎᖅᑕᐅᔪᓄᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ.  

ᑖᓐᓇ ᐱᖁᔭᖅ ᐱᔭᕆᐊᖃᖅᑎᑦᑎᕗᖅ ᑕᒪᐃᓐᓂᓕᒫᖅ ᑭᒃᑯᑐᐃᓐᓇᕐᓄᑦ ᑐᕌᖓᔪᑦ ᑎᑎᕋᖅᓯᒪᔪᑦ, ᐱᖃᓯᐅᑎᓗᒋᑦ
ᑐᐊᕕᕐᓇᖅᑐᓕᕆᓂᕐᒧᑦ ᐊᒻᒪᓗ ᐊᓂᕕᓐᓄᑦ ᑎᑎᖅᑲᐃᑦ, ᓴᖅᑭᔮᖅᑎᑕᐅᓗᑎᑦ ᑎᑎᕋᖅᓯᒪᓂᖏᑦ ᐃᓄᒃᑐᑦ.
ᐊᑐᕐᓂᐊᕐᓗᓂ ᐊᔾᔨᙳᐊᓕᕆᐊᓯᒪᔪᓂ ᓈᒻᒪᒋᔭᐅᔪᓐᓇᕆᕗᑦ.  ᑭᒃᑯᑐᐃᓐᓇᕐᓄᑦ ᑎᑎᖅᑲᑦ ᐅᑯᓂᖓ ᐱᖃᓯᐅᑎᓯᒪᔪᓐᓇᖅᑯᑦ,
ᓲᕐᓗ ᑎᑎᖅᑲᑦ ᐃᓪᓗᕐᔪᐊᓂ, ᓄᓇᓯᐅᑎᓂ, ᑐᕌᖅᑕᕈᑎᓄᑦ ᑎᑎᖅᑲᐃᑦ, ᐃᑲᕐᕋᐃᑦ ᐊᐅᓚᑦᑎᓂᐅᔪᑦ, ᑎᑎᖅᑲᑦ ᓇᓗᓇ -
ᐃᖅᓯᔪᑦ ᐃᑲᔪᕈᑎᓂᑦ ᐅᕝᕙᓘᓐᓃᑦ ᐱᔨᑦᑎᕈᑎᓂᒃ, ᓄᓇᓯᐅᑎᓄᑦ ᐃᓂᖃᕐᕕᐅᔪᓂᑦ.   ᖃᐅᔨᒪᒋᐊᖏᓐᓇᕐᓗᑎᑦ ᑖᓐᓇ
ᐃᓄᒃᑐᑦ ᑎᑎᕋᖅᓯᒪᓂᖓ ᓴᖅᑭᔮᑦᑎᐊᕋᓗᐊᕐᒪᖔᖅ ᑕᐃᒫᓪᓗᐊᖅ  ᖃᓄᐃᓕᖓᓂᐅᔭᕆᐊᓕᓐᓂᒃ  ᐊᑐᖅᑕᐅᔪᓂᑦ
ᐊᓯᖏᓐᓂᑦ ᐅᖃᐅᓯᕐᓂ, ᐱᑕᖃᕐᓂᖅᑲᑦ, ᐊᒻᒪᓗ ᑎᑎᕋᑦᑎᐊᖅᓯᒪᒐᓗᐊᕐᒪᖔᖅ ᐊᒻᒪᓗ ᑐᕌᖓᑦᑎᐊᕋᓗᐊᕐᒪᖔᖅ
ᑎᑎᕋᖅᓯᒪᓂᖓᑎᒍᑦ.



ᐊᓯᖏᑦᑕᐅᖅ ᐱᓕᕆᔭᐅᔭᕆᐊᓖᑦ ᐱᔨᑦᑎᕐᓂᕐᒧᑦ
ᐃᓚᐃᓐᓇᖏᓐᓂᒃ ᐊᑐᐃᓐᓇᖃᖅᑎᑦᑎᓂᐊᕈᕕᑦ ᐱᔨᑦᑎᕈᑎᓂᒃ, ᐃᓚᓕᐅᑎᒃᑲᓂᖅᓯᒪᔪᓂᒃ ᐱᑕᖃᕆᐊᖃᖅᑯᖅ.  ᐊᓯᖏᑦᑕᐅᖅ
ᐱᓕᕆᔭᐅᔭᕆᐊᓖᑦ ᐱᔨᑦᑎᕈᑎᑦ ᐱᖃᓯᐅᔾᔨᕗᑦ ᑐᐊᕕᕐᓇᖅᑐᓕᕆᓂᕐᒥᒃ, ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ, ᐄᔭᒐᖅᑖᕐᕕᓐᓂ
ᐱᔨᑦᑎᖅᑎᓂᒃ, ᐃᓪᓗᓕᕆᓂᕐᒥᒃ ᐅᕝᕙᓘᓐᓃᑦ ᑐᔪᕐᒥᕕᖕᓂ ᐱᔨᑦᑎᕈᑎᓂᒃ, ᐃᓪᓗᓯᐅᑎᓅᖓᔪᑦ ᐱᔨᑦᑎᕈᑏᑦ, ᐱᖃᓯᐅᑎᓪᓗᒋᑦ
ᐅᖅᓱᐊᓗᓕᕆᓂᕐᒧᑦ, ᐃᒥᓕᕆᓂᕐᒧᑦ ᐊᒻᒪᓗ ᐅᖄᓚᐅᑎᒃᑯᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ, ᐊᒻᒪᓗ ᑐᙵᓵᕆᓂᕐᒧᑦ ᐱᔨᑦᑎᕈᑎᑦ, ᓲᕐᓗ
ᓂᕆᕕᓐᓂ ᐅᕝᕙᓘᓐᓃᑦ ᑐᔪᕐᒥᕕᓐᓂ. 

ᖃᐅᔨᒪᑦᑎᐊᕋᓱᐊᕆᐊᖃᖅᑯᑎᑦ ᐱᖃᓯᐅᑎᓯᒪᒐᓗᐊᕐᒪᖔᑕ ᐃᓄᒃᑐᑦ ᑐᓴᒐᒃᓴᓕᕆᓂᕐᒨᖓᔪᑦ ᑎᑎᖅᑲᒃᑯᑦ ᐅᕝᕙᓘᓐᓃᑦ ᐅᖃᐅᓯᒃᑯᑦ,
ᑐᓴᕆᐊᖅᑎᑦᑎᒍᑎᑦ ᐅᕝᕙᓘᓐᓃᑦ ᖃᓄᐃᓕᐅᖅᑕᐅᔭᕆᐊᓖᑦ ᐊᑐᖅᑐᐊᐸᑦᑐᓄᑦ ᐅᕝᕙᓘᓐᓃᑦ ᓂᐅᕕᕋᖅᑎᐅᔪᓄᑦ ᐱᔨᑦᑎᕈᑎᓯ
ᐊᑐᐃᓐᓇᐅᑎᓪᓗᒋᑦ ᐃᓄᒃᑐᑦ, ᐱᖃᓯᐅ ᑎᓪᓗᒋᓪᓗ ᑕᖅᑭᑕᒫᖅᓯᐅᑎᑦ ᐊᑭᓕᕆᐊᓖᑦ ᐅᕝᕙᓘᓐᓃᑦ ᐊᑭᓕᖅᑕᐅᔪᒪᔪᑏᑦ.  

ᓲᕐᓗ, ᑐᓴᕆᐊᖅᑎᑦᑎᒍᑎᒥᒃ ᐅᕝᕙᓘᓐᓃᑦ ᑐᓴᒐᒃᓴᒥ ᐱᔾᔪᑎᖃᖅᑲᑕ ᑎᒥᒧᑦ ᖃᓄᐃᙱᑦᑎᐊᓂᕐᒧᑦ, ᐊᑦᑕᓇᖅᑕᐃᓕᒪᓂᕐᒧᑦ
ᐅᕝᕙᓘᓐᓃᑦ ᐊᑦᑕᕐᓇᖅᑐ ᒦᑎᑦᑕᐃᓕᓂᕐᒧᑦ ᑭᒃᑯᑐᐃᓐᓇᕐᓂᒃ, ᐃᓄᒃᑐᑦ ᐱᖃᓯᐅᔾᔭᐅᓯᒪᔭᕆᐊᖃᖅᑯᖅ.  ᐅᑯᑎᒎᓇᓕ ᑕᖅᑭᑕᒫᖅᓯᐅᑎᒃᑯᑦ
ᐊᑭᓕᖅᑕᐅᔪᒪᔪᑎᓂᒃ, ᐅᓇ ᐱᖃᓯᐅ ᑎᒐᔭᖅᑐᖅ ᐃᒥᕐᒧᑦ, ᐅᖅᓱᐊᓗᒻᒧᑦ ᐊᒻᒪᓗ ᐅᖄᓚᐅᑎᓄᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ
ᐊᑭᓕᖅᑕᐅᔪᒪᔪᑎᐅᔪᓂᒃ.  ᑕᒪᒃᑯᓄᖓ ᐊᑭᓖᓚᐅᕐᓂᕐᒧᑦ ᓇᓗᓇᐃᒃᑯᑕᑦ, ᐊᑎ ᐃᓱᒪᒋᒋᐊᒃᑲᓂᕐᓗᒍ ᐱᖃᓯᐅᔾᔨᓯᒪᓗᑎ ᑐᙵᓵᕆᓂᕐᒥᑦ
ᐊᒻᒪᓗ ᖃᐅᔨᒋᐊᕐᕕᐅᔪᓐᓇᖅᑐᓂᑦ ᑐᑭᓯᒋᐊᕈᑎᒃᓴᓂᑦ ᐃᕝᕕᑦ ᑲᑐᔾᔨᖃᑎᒌᕕᒋᔭᖓᓄᑦ.  

ᐊᑐᕆᐊᓖᑦ ᐊᑐᖅᑐᐊᖅᑎᓄᑦ ᐅᕝᕙᓘᓐᓃᑦ ᐱᔨᑦᑎᖅᑕᐅᔪᓄᑦ ᐃᕝᕕᑦ ᐱᔨᑦᑎᕈᑎᖓᒍᑦ ᐱᖃᓯᐅᔾᔨᔭᕆᐊᖃᖅᑯᑦ, ᐊᔪᕐᓇᖅᑎ -
ᑕᐅᙱᓪᓗᑎ, ᐄᔭᒐᕐᓂᑦ ᐊᑐᕆᐊᖃᕐᓂᐅᔪᑦ  ᐄᔭᒐᖅᑖᕐᕕᐅᔪᓂ, ᓂᕆᕕᓐᓂ ᓂᕈᐊᕆᔭᔅᓴᓂᑦ ᓂᕿᓂᒃ ᐊᒻᒪᓗ ᐱᔨᑦᑎᕈᑎᖏᓐᓂ,
ᑐᔪᕐᒥᕕᐅᑉ ᐃᓪᓗᕈᓯᖏᓐᓂᒃ ᐊᑐᕆᐊᓖᑦ (ᓲᕐᓗ ᖃᓄᖅ ᐅᖄᓚᐅᑎ ᐊᑐᖅᑕᐅᔪᓐᓇᕐᒪᖔᖅ, ᑕᓚᕖᓴ, ᐃᓪᓗᕈᓯᕐᒥ ᐱᔨᑦᑎᕈᑎᑦ).

ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓕᐅᕋᓱᐊᕐᓂᐊᖅᑯᑦ 1 ᒥᓕᐊᓐᓂᒃ ᐊᒡᒋᖅᑐᓂᑦ ᐊᕐᕌᒍᓂᑦ 5
ᐃᑲᔫᑕᐅᔪᓐᓇᖁᓪᓗᒋᑦ ᐃᒻᒥᒃᑰᖅᑐᓄᑦ ᑲᑐᔾᔨᖃᑎᒌᓄᑦ ᑮᓇᐅᔭᓂᑦ ᑐᓂᕐᕈᑕᐅᔪᒃᓴᓂᑦ ᐱᓕᕆᐊᔅᓴᖅ

($5,000) ᐱᕚᓪᓕᐊᖅᑎᓐᓇᓱᓪᓗᒋᑦ ᒪᓕᒃᑕᐅᔭᕆᐊᓖᑦ.  ᐊᔪᙱᑎᑕᐅᔪᑦ ᐊᑮᑦ ᐱᖃᓯᐅᑎᓯᒪᕗᑦ

ᐅᓪᓗᒥᒨᕆᐊᕈᑎᓂᑦ ᑐᓴᖅᑎᑦᑎᒍᑎᓂᒃ, ᑐᑭᓕᐊᕆᔭᐅᓯᒪᔪᑦ, ᐊᒻᒪᓗ ᐅᖃᐅᓯᓕᕆᓂᕐᒧᑦ ᐱᓕᒻᒪᒃᓴᓂᕐᒧᑦ ᐊᑭᖏᑦ.

ᑐᑭᓯᒋᐊᒃᑲᓐᓂᕈᒪᒍᕕᑦ, ᐊᑏ ᖃᐅᔨᒋᐊᕐᕕᒋᓗᒋᑦ ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓ.

ᑖᓐᓇ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐊᑐᐃᓐᓇᐅᑎᑦᑎᔪᓐᓇᖅᑯᖅ ᐃᕝᕕᑦ ᑲᑐᔾᔨᖃᑎᒌᖓᓂᑦ ᑐᕌᖅᑕ ᕈᑎᓂᑦ
ᐸᕐᓇᓕᖅᑎᓪᓗᑎᑦ ᐃᓄᐃᑦ ᐅᖃᐅᓯᖓᓐᓂᑦ ᑐᓴᐅᒪᖃᑦᑕᐅᑎᓕᕆᓂᕐᒥᑦ ᐊᒻᒪᓗ ᐱᔨᑦᑎᕈᑎᓂᑦ ᑕᖅᑲᐅᖓ
ᑭᒃᑯᑐᐃᓐᓇᕐᓄᑦ ᑐᕌᖓᔪᓂᑦ. 

ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᑎᓕᔭᐅᓯᒪᔾᔪᑎᖃᖅᑯᑦ ᖃᐅᔨᓴᐃᓂᐊᖅᑐᑦ ᐱᕙᓪᓕᐊᓂᐅᔪᒥᒃ,
ᐊᑐᖅᑎᑦᑎᓗᑎᑦ ᐊᒻᒪᓗ ᐊᑐᐊᒐᓕᐅᕐᓗᑎᑦ ᐃᓄᒃᑐᑦ ᓄᓇᕗᒻᒥ.  ᐃᕝᕕᑦ ᐱᓕᕆᕝᕕᐊᓂ ᐊᑐᐃᓐᓇᐅ ᑎᑦᑎᔪᓐᓇᖅᑯᑦ
ᖃᐅᔨᒪᓂᔪᑎᔅᓴᑲᓐᓂᕐᓂᑦ ᐊᒻᒪᓗ ᐊᑐᓕᖁᔭᐅᔾᔪᑎᓂᒃ ᑕᒻᒪᖅᑕᖅᓯᒪᙱᑦᑐᓂᑦ ᐃᓄᒃᑐᑦ ᐊᒻᒪᓗ ᑕᐃᒎᓰᑦ
ᐃᓕᔭᐅᓂᐊᖅᑎᓪᓗᒋᑦ ᑐᓴᖅᑎᑦᑎᒍᑎᓯ ᐅᕝᕙᓘᓐᓃᑦ ᐊᓯᖏᑦ ᑎᑎᖅᑲᐃᑦ. 

ᐊᑏ ᖃᐅᔨᒃᑲᕐᓗᒋᑦ ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓ ᐊᑲᐅᓛᒃᑯᑦ ᖃᓄᐃᓕᐅᕈᑎᔅᓴᓂᑦ ᑕᑯᔪᒪᒐᔭᖅᑕᕐᓂᑦ
ᐱᖃᓯᐅᔾᔭᐅᓯᒪᓗᒋᑦ ᑕᕝᕙᓂ ᑎᑎᖅᑲᓕᐊᖑᓯᒪᔪᒥᒃ.

ᐃᑲᔪᖅᑕᐅᕕᔅᓴᖅᑕᖃᖅᑳᖃᓄᖅᐱᕚᓪᓕᕈᓐᓇᕐᒪᖔᒪᓕᑦᑕᐅᔭᕆᐊᓖᑦ?

ᐃᓄᒃᑐᑦ
ᐊᑐᕐᓗᒍ 

ᓈᒻᒪᒃᑐᖅ

I N U K T U T  A T U R L U G U  N A A M M A T T I A Q T U Q

I T  P A Y S  T O  S P E A K  I N U K T U T

C ’ E S T  P A Y A N T  D E  P A R L E R  I N U K T U T

ᑐᑭᓯᒋᐊᒃᑲᓂᕈᒪᒍᕕᑦ:
ᐃᓕᖅᑯᓯᓕᕆᔨᒃᑯᑦ
ᑎᑎᖅᑲᒃᑯᕕᐊ 1000, ᑐᕌᕈᑖ 800, ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ: (867) 975-5560  ᓱᒃᑲᔪᒃᑯᑦ: (867) 975-5504 
ᐃᕐᖐᓐᓈᖅᑕᐅᒃᑯᑦ: SEnuaraq@gov.nu.ca


